
ABŞ Enerji Departamentinin Katibi Samuel V. Bodmanın Çıxışı  
Bakı Enerji Sammiti – 11.14.2008 

 

 

 İcazə verin çıxışımı enerji təhlükəsizliyi ilə bağlı Prezident Əliyevin yanaşmasına, 

əməkdaşlığına və regional liderliyinə yüksək qiymət verməklə başlayım və ona bu 

toplantını çağırdığı və ona sədrlik etdiyi üçün öz təşəkkürümü bildirim. Birləşmiş 

Ştatları təmsil etmək üçün burada olmaqdan məmnunluq duyuram və hamınıza 

Prezident  Corc U. Buşun salamlarını və ən xoş arzularını çatdırıram.  

 

 Hazırda dünya bir sıra enerji problemləri ilə üz-üzədir. Enerji resurslarına çıxış, 

onların qlobal iqlimə təsiri və onların mövcudluğu və qiymət baxımından əlverişliyi 

imkanı ilə bağlı narahatlıqlar bütün dünyanın diqqətini təcili tədbirlərin görülməsinə 

yönəldib.  

 

 Bu narahatlıqların hamısı enerji təhlükəsizliyi ilə bağlıdır və onlar bizim iqtisadi və 

milli təhlükəsizliyimizə birbaşa təsir göstərir.   

 

 Bu məsələlər hamımız üçün önəmlidir. Ona görə də, burada təmsil olunan 

dövlətləri bu yönəmli narahatlıqların aradan qaldırılmasında əldə etdikləri uğura görə 

alğışlamaq istəyirəm.    

 

 Fikrimcə, bu enerji sammiti, Azərbaycanın neft ehtiyyatlarının dünya bazarına 

çıxarılmasının əsasını qoymuş 1994-cü ildə imzalanan “Əsrin Müqaviləsi”i ilə başlanan 

çox sayda səmərəli nailiyyətlərin ən sonuncusudur.    

 

 Həmin müqavilə istehsalçı və istehlakçıların faydalanması üçün bu regionun 

nəhəng enerji ehtiyatlarının uğurlu yollarla hasil edilməsi, işlənməsi və ötürülməsi 

istiqamətində birinci addım olmuşdur. Ümid edirəm ki, son vaxtların iqtisadi 

tənəzzülünə baxmayaraq, bu uğurlar davam edəcəkdir.   

 

 Yeni yaranan iqtisadiyyatlar son bir neçə il ərzində inkişaf etmiş ölkələrdən daha 

çox iqtisadi artıma nail olmuşdur. Bunun birbaşa nəticəsi olaraq biz tələbin təklifi 

üstələmiş olduğunu görürük.  

 

 Sözügedən dövlətlərin bir çoxu hazırda iqtisadi tənəzzül ilə üzləşməkdədir. Onların 

da hələ hamısının öz iqtisadi mexanizmlərini enerjilə, nəqliyyat vasitələrini yanacaqla 

təmin etmək və evlərini qızdırmaq və işıqlandırmaq üçün enerjiyə ehtiyacları vardır. Bu 

ümumi ehtiyaclar, fikrimcə, ABŞ-ın da həyata keçirməkdə sadiq olduğu qarşılıqlı enerji 

təhlükəsizliyinin gücləndirilməsi üçün əməkdaşlığın davam etdirilməsini tələb edir.   

 Mən qətiyyətlə inanıram ki, bu səy, habelə bu region növbəti administrasiya üçün 

də prioritet olacaqdır. 

 

 Xəzər dövlətlərindən neft hasilatı artıq OPEK ölkələrindən kənar olan dünya 

bazarlarının mühüm bir təchizat mənbəyinə çevrilib. Belə hesab edirik ki, bu, 

əhəmiyyətli rol oynamağa davam edəcək, çünki növbəti onillikdə neft hasilatının 

artması davam edəcəkdir.   

 

 Azərbaycanın beynəlxalq investorlarla Əsrin Müqaviləsini imzalamasından sonrakı 

15 il ərzində Birləşmiş Ştatlar Azərbaycan, Gürcüstan və Türkiyə ilə əməkdaşlığını 

davam etdirir ki, Xəzər nefti və qazının kommersiya cəhətdən mümkün və təhlükəsiz 

ixrac marşrutları vasitəsilə Avropa və dünya bazarlarına çatdırılması təmin olunsun.   

 

 İndi isə biz Cənub Dəhlizi kimi tanınan ixrac kəmərlərinin yeni nəslini inkişaf 

etdirmək üçün fəaliyyətimizi Bakı-Tbilisi-Ceyhan və Cənubi Qafqaz qaz kəmərləri 

sahəsində əldə etdiyimiz uğurlar üzərində qururuq. Bu əsr boyu istehlakçılar 

Azərbaycanda və regionda olan nəhəng qaz ehtiyatlarından qlobal şəkildə 

fayadalanacaqlar. Sizin bir-birinizlə və kommersiya sektoru ilə əməkdaşlığınız bunun 

üçün zəruridir.       

 

 Cənub Dəhlizinin əsasını formalaşdıracaq Türkiyə-Yunanıstan-İtaliya və Nabukko 

boru kəmərlərini realizə etmək üçün Birləşmiş Ştatlar Azərbaycan, Türkmənistan, 

Gürcüstan, Türkiyə və bizim Avropalı tərəfdaşlarımızla əməkdaşlıq edir. Bu layihələrin 

kommersiya cəhətdən mümkünlüyünü təmin etmək üçün qaz istehsalçıları və 

istehlakçılarının tələb olunan çərçivə sazişlərini hazırlaması və bu sazişlərə qoşulması 

vacib məsələdir. 

 

 Rusiya-Gürcüstan münaqişəsi Avropanın enerji təchizatı mənbələrini 

diversifikasiya etməsinin nə qədər əhəmiyyətli olduğunu nümayiş etdirdi. Xoş xəbərlər 

ondan ibarətdir ki, Cənub Dəhlizinin bir hissəsi kimi Gürcüstan ərazisindən keçən 

boru kəmərləri Gürcüstandakı qısa müddətli müharibə zamanı heç bir təsirə məruz 

qalmamışdır.   

 

 Bu marşrutlar rəqabətli qiymət əsasında Xəzər enerji ehtiyyatlarının Avropa və 

dünya bazarlarına nəql olunmasına imkan verəcək ki, bu da gələcək qlobal enerji 

təhlükəsizliyinə təməlini təşkil edəcək. Ümid edirik ki, könüllü satıcıları və potensial 

yeni alıcıları bir araya gətirəcəkdir.   

 

 Burada toplaşmış dövlətlərin təmsil etdiyi enerji bazarının inteqrasiyasını davam 

etdirmək önəmli məsələdir.   

 Azərbaycan beynəlxalq təcrübəyə, müxtəlif texniki imkanlara, təcrübəli işçilərə və 

uğurlu layihə icrası tarixçəsinə malik olan özəl investorlarla əməkdaşlıq sahəsində 

bariz nümunədir.    

 

 Şübhəsiz ki, bu regionun enerji potensialı, əgər realizə edilərsə, burdakı xalqlar və 

investorlar üçün mühüm iqtisadi artım ilə nəticələnəcək və Azərbaycanın strateji 

tərəfdaş kimi Avropa ilə əlaqələrinin dərinləşməsinə təhvə verəcəkdir.  

 

 Əgər biz güclü investisiya mühitini – o cümlədən, qanunun aliliyini təmin etməyə 

davam edəriksə, o təqdirdə biz bu regionun insanları və iqtisadiyatlarına, nəticə 

etibarilə isə bütün dünyaya, böyük fayda verəcək əlavə enerji layihələrini də nəzərdən 

keçirə bilərik. Bir daha uğurlarınıza görə sizi təbrik edirəm və bu tədbirdə iştirak etmək 

üçün məni dəvət etdiyinizə görə sizə öz təşəkkürümü bildirirəm.     

 

 

 


